
Ariketa
Zer gertauko ete da?
Landuko dittugunak:

Eukiko baneu≠ Eukiko baneban
 Jango neuke ≠ Jango neban
IKASMAILLA: DBH

TALDIA: 8ko edo 16ko taldietan 1 eta 3 pausuetan eta biñaka 2 eta 4 pausuetan.

HELBURUA: aholkuak eta gomendixuak emoterakuan baldintzazko forma egokixak ahoz erabiltzia.

MATERIALA: 6. eranskiñeko pertsonaien fitxak eta galdeketa-orrixak.

  AZALPENA: edozein jokalari kopururekin jokatu leike, baiña 8 edo 16ko taldietan  jokatzia hobe. 

Jokalari bakoitzeko oraingo eta urtebete geruagoko fitxa bana fotokopixatu, eta galdeketa-orri bana bikoteko. Joko honek 4 pauso dauzka:

1) Oraingo fitxa bana emon jolaskidiei eta danok enpresa berian lan egitten dabela esan. Hamaiketako atsedena danez, elkarri txutxumutxuak kontatzen dabitz korru desberdiñetan, kafe-makiñaren onduan. Bakoitzak bere arazua lankidiei kontatu eta norberaren iritzixak elkarri emon bihar dotsela esan, arazuak dauzkan lankidiari honek zer egin biharko leukien esanez. Ahalik eta arazo desberdin gehixenen berri eukitzia komeni jakuela esan jolaskidiei.

2) Iritzixak eta gomendiuak emoteko epia bukatzen danian, biñaka jartzeko eskatu eta bikote bakoitzari galdeketa-orri bat emon, bixak batera bete daixien. Arazua zein dan eta bikotekidien ustetan hori konpotzeko arazuen protagonista bihurtu biharko leukiela komentatuko dabe, aurrerantzian, hemendik urtebetera, bixon artian arazuaren eta beronen protagonisten egoeria zein izango dan igartzen ahalegindduz. (igarpena idatziz egingo dabe)

3) Aurreko pausua bukatu eta gero, jolaskide bakoitzari berak daukan fitxiari dagokixon urtebete beranduagoko fitxia emon. Danok alkarrekin jarriko dira, kafe-makiñaren ingurura bueltatuko dira, lehen fasian egon diran bezela. Azken urtebetian zer gertatu dan eta zer egin bihar izan zeben kontatuko dotse protagonistak. 

4) Berriz biñaka jarriko dira jolaskidiak, eta  kafe-makiñiaren inguruan entzundako istorixen bukaeren berri emongo dotse alkarri, eta zenbat iragarpen asmatu dittuen konparatuko dabe.

Jokuaren helburua jolaskide bakoitzak ahalik eta iragarpen gehixen egin eta asmatzia da. Iragarpen gehixen asmatzen daben bikotekidiak irabaziko dau.

( Eranskiña

	OIN

Ainhoak ezkondu egingo dala hitz emon dau. Juan zan astian ezagutu zeban mutilla eta datorren hillian ezkontzia erabaki dabe. Elkarren antzik bape ez daukenez, sekulako hankasartzia egingo dabela uste dozu.
	URTEBETE GERUAGO

Ainhoa ezkondu zan, baiña oso errukarri sentitzen da.

	OIN

Ugazaban semia, Mattin, oso mutiko gaiztua da; gauzak apropos apurtzen dittu. Eskolan be Mattin holaxe jokatzen ikusi dozu.
	URTEBETE GERUAGO

Eskolatik bota egin zeben Mattin.

	OIN

Julen beranduegi aillegatzen da lanera egunero. Atzo, hain zuzen, ordubete beranduago aillegau zan. Enpresako nagusixa burutik keia darixola ei dago.
	URTEBETE GERUAGO

Lanetik bota egin zeben Julen.

	OIN

Andoni ezkontzekua da. Zuk dakizunez behintzat, Andoniren neskiak aspaldiko bere mutillarekin jarraitzen dau. Zer ein leike?
	URTEBETE GERUAGO

Neskiak Andoni laga zeban eta beste batekin ezkondu zan.

	OIN

Zure lagunak gehixegi eratiari emon dotsa azken sasoian. Anderri zeozer kaltegarrixa gertauko ete jakon beldur zara.
	URTEBETE GERUAGO

Ander, kotxe-istripua euki zebanetik, eratiari lagatzeko ahalegiñak eitten dabil.

	OIN

Etxerako apaingarrixak dirala, auto berrixa dala, erropa berrixa dala, .. Eukene eta Aitor zure lankidiak eskuzabal samar dabitz dirua gastatzen; hain aberatsak ez diran ezkero, zorretan sartzen dabitzela uste dozu.
	URTEBETE GERUAGO

Eukene eta Aitor porrot eindda dare. Etxia be saldu ein bihar izan zeben.

	OIN

Zure lagun Maiderrek eztabaida latzak eukitzen dittu bere senarrakin. Askotan errukarri egoten da. Atzo, adibidez, negar batian ikusi ziñuan Maider.
	URTEBETE GERUAGO

Maider dibortziatu egin zan.

	OIN

Zure lankidiaren semia, Pantxo, atsegiña izanda be, oso koadrilla gaiztuarekin  irtetzen da. Zure ustez, arazuak izango dittu. Atzo, adibidez, polizia ikusi ziñuan Pantxoren etxe inguruan
	URTEBETE GERUAGO

Pantxori bi urteko kartzela-zigorra jarri zotsen dendetan lapurtziagattik.


Galdera orrixa

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

